
Presentade la edizion 2014 de
rassegne cultural de Associazion
Colonos, che a tacara ai 30 di
Lui proponint musiche, poesie e
riflessions su ce che al sucét in
Friul. % DI CHRISTIAN ROMANINI

" rlctor Hugo al diseve “Intun
cil di gnot, cualchidun al
viot dome il scfir, jo o prefe-

ris contempla lis stelis”.

Cu la profonditat di chestis pe-
raulis che a pandin otimisim an-
cje dentri de dificoltat, si presente
la edizion 2014 di Avostanis, la
rassegne cultural de Associazion
Colonos che si davuelg te cort dal
omonim agriturisim di Vilecjace
di Listize sot de direzion di Fede-
rico Rossi e cu la consulence di
Angelo Floramo.

Tra i events di segnala (il calen-
dari dai apontaments si vier¢ Sa-
bide ai 30 di Lui e si siere Martars
ai 2 di Setembar) nol mancjara
nancje cheste volte Philippe Da-
verio cu la conference intitulade
‘La creativitat nus salvara’ e che
za te presentazion e propon in
maniere clare une strade par sal-
ta flr de dificoltat che aromai di
masse timp e somee scjafoianus.

NOTIS PROTAGONISTIS

Come ogni edizion, te cort dai
Colonos si sintara ancje tante mu-
siche: par esempli, Musica in Vil-
Ia, il circuit di concierts organizat
in colaborazion cul Progjet Inte-
grat Culture dal Fritl di Mieg, al
puarte chest an ‘Re Noir’, 'omag
musical dai Mitili FLK a Federico
Tavan, mancjat ai 7 di Novembar
dal 2013. Su scrits e poesiis dal
poete di Andreis a saran sul palc
cun musichis origjinals Cristina
Mauro, Loris Luise, Alessandro

Gnots specials
par Avostanis

Montello, Stefano Montello e
Flavio Zanier, compagnats dal
Quartetto Pezze componit di Ni-
cola Mansutti, Lucia Clonfero,
Elena Allegretto e Mara Grion.

LETERATURE MINIME

Lunis ai 11 di Avost al sara in-
vezit il moment de leterature ‘mi-
nime’ cu la serade di premiazion
dal concors ‘In tré riis’. Protago-
niscj oltri che president de jurie
Carlo Tolazzi e i autors finaliscj,
o varin sul palc ancje Alessandro
Di Pauli e Tommaso Pecile, ven
astaii ‘Felici, ma furlans’, e il rap-
per Dj Tubet (Mauro Tubetti).

Alsaraspaziancje pal cine e par
une mobilitazion ative: Sabide ai
9 di Avost cu la serade ‘Nedisia’

si inviara la campagne di finan-
ziament popolar (crowdfunding)
pal gnif film di Paolo Comuzzi
e Andrea Trangoni. Cui autors a
intervignaran Gabriella Totolo e
Aldo Colonnello.

E par resté in teme di cine i Co-
lonos in colaborazion cul Centri
Espressions Cinematografichis
di Udin a fasaran omag al poete
Pierluigi Cappello cu la proie-
zion di ‘Parole Povere’, il film a
lui dedicat e realizat de regjiste
Francesca Archibugi che e sara
presinte cul musicist Battista
Lena miercus ai 27 di Avost.

Il program intir si cjate su Inter-
net tal sit www.colonos.it serade
par serade.

Il CONCORS LETERARI

Il Premi San Simon
al alce il cjaf

Lunis ai 30 di Jugn si e
sierade la pussibilitat di
partecipa ae edizion numar
35 dal premi leterari San Si-
mon di Codroip.

Dopo de scjarse parteci-
pazion dal an passat (dome 4
oparis, ma tantis polemichis)
chest invezit i organizadors
no platin la sodisfazion pes 16
oparis presentadis.

Si trate di romangs e racueltis
di contis, che a rapresentin
la novitat dal bant di chest
an. Se si conte che il concors
al jere stat presentat dome a
Zenar, si capis che za cussi
chescj numars a rapresentin
un suces che al va in part a
distuda lis critichis che a acu-
savin la leterature furlane di
jessiune pardabon in crisi.

Par cognossiil vincidor, se al
sara (tal 2013 il premi nol e stét
assegnat), sivara dispieti ai 28
di Otubar, ma intant la jurie,
formade di Pierino Donada,
Carlo Tolazzi, Walter Toma-
da, Lorenzo Zanon e Rosalba
Della Pietra, e je za in vore par
decidi cui che si puartara a
cjase i 1.500 euros e la relative
targhe premi.

SCOLTADIS DI DRIUS

Plui vecjo
Mi displasares
muri adore.

O vares ancjmo
une robe che mi lares al
ctr di fa: deventa plui
vecjo.

Euronews informa

Controi sui camions par combati
la concorince sleal dai forescj

ontroi ai autotraspuartadors forescj. La

Provincie di Udin e continue a fa la so part
cun verifichis ai veicui che a passin su lis stra-
dis di competence, midiant di scuadris forma-
dis di tecnics de Motorizazion Civil e agjents
de Polizie Provincial. Ae ativitat ordenarie in
cors, intai dis passats, si son zontadis veri-
fichis cul jutori dal “Centro Mobile revisione
mezzi pesanti”. | imprescj naulizats de Pro-
vincie a fasin verifichis sedi documentals dal
mie¢ sedi tecnichis e mecanichis e a valutin
ancje lis eventuals cjamis fir di leg.
A son stats controlats in totdl 129 miecs,
di chescj 74 nazionai e 55 forescj. Lis mul-
tis rilevadis a son stadis 42 par complessifs
3.980,50 euros di sanzions.
«Si trate - al spieghe I'assessor ae Motori-

zazion civil Marco Quai - di verifichis voludis
fuartementri des associazions di categorie
che e domandin plui controi ai camions che a
corin su lis nestris stradis, in particolar a chei
forescj che a vegnin dal Europe dal Est, che
di chescj a denunciin la concorince sleal pal
@is di camions vecjos e che a incuinin, cence
revisions e colaut, cun documentazion di tra-
spuart scjarse e no adeguade».

Il monitorament che al & stat realizat al
consist intune complete revision par verifica
il rispiet dai nivei di sigurece previodlts de
normative. Al control tecnic al & stat metit
dongje ancje chel aministratif e documental,
par esempli, su la regolaritat dai documents
di traspuart ancje su la fonde des normis sul
traspuart internazional e sul efetif funziona-

Quai, «Lis verifichis a
rispuindin a une esigjence
des associazions di categorie
dal teritori»

ment dal cronotachigraf. Lis sanzions elevadis
a podaran jessi paiadis sedi in contants sedi
midiant Pos e a podaran zovasi di une ridu-
zion dal 30% tal cas di paiaments imediats
(obligatoris pai forescj) cemit che e previot
la normative inzornade di resint. Par ce che
al rivuarde la ativitat di control fate tal 2013,
i aciertaments eseguits dal principi dal an a
an rivuardat 126 miegs, 68 di chescj a jerin
forescj; tal 2012 invezit, a son stats controlats
in dut 154 veicui, 45 di chescj nazionai e 109
forescj. A son stats notificats 51 verbai di ile-
cits aministratifs previodits dal Codig de Stra-
de par un totél di 3.810 euros di sanzions,
27 di chestis a camions forescj. Par 2 veicui
nazionai, e je stade disponude la revision
straordenarie.



